
GOUVÈNÈ CUOMO ANONSE DEKRE EGZEKITIF POU EDE ASIRE KONTINYASYON SWEN SANTE PANDAN 

TANPÈT NÈJ LA 

Dekrè Egzekitif la bay fleksibilite nan resevwa medikaman ak swen sante nan men pèsonèl founisè yo 

Gouvènè Andrew M. Cuomo jodia te anonse yon dekrè egzekitif ijans pou ede pwoteje sante Nouyòkè 

nan lwès yo nan mitan tanpèt nèj ki ankou a ak efò rekiperasyon. Dekrè a sispann tanporèman kèk mezi 

reglemantè nan fason pou ede asire ke tout pasyan yo resevwa medikaman yo ak swen pandan ijans sa 

a. Dekrè a rantre anvigè touswit e lap kontinye jiska 1ye desanm. 

 

“Aksyon sa a pral ede asire ke medikaman nesesè e ki pwobableman ap sove lavi rete disponib pou 

moun ki bezwen yo, menm nan kondisyon difisil sa yo,” Gouvènè Cuomo te deklare. “Anplis, dekrè sa 

bay etablisman swen sante yo plis fleksibilite pou admèt, transfere, ak egzeyate pasyan yo nan fason 

pou pi byen prezève aksè a swen medikal pandan ke rejyon an ap rekipere nan move tan ekstrèm sa a.” 

 

Dekrè Egzekitif la pral bay sa ki annaprè yo pou moun yo ki pa ka gen aksè a medikaman: 

• Pèmèt pasyan yo jwenn renouvèlman preskripsyon yo nan nenpòt famasi avèk yon baz done 

pataje;  

• Pèmèt praktisyonè yo bay yon preskripsyon pi bonè;  

• Ranplase yon preskripsyon pou sibstans kontwole ke yo te deja ranpli;  

• Pèmèt transfè preskripsyon oswa medikaman ant etablisman yo si pasyan nan yon lopital oswa 

mezon retrèt dwe deplase nan yon sitiyasyon ijans, asire ke medikaman yo swiv yo; 

 

Dekrè a travay tou pou asire fleksibilite nan pèsonèl founisè swen sante yo. Aktyèlman, anpil travayè 

swen sante pa ka rive nan travay oswa kite travay, sa kreye yon mank pèsonèl e li lakoz anpil anplwaye 

rete nan travay pou plizyè chif youn apre lòt. Etablisman yo kounye a gen fleksibilite tanporè pou bay 

pèsonèl adekwat jiskaske yo anmezi pou yo rejwenn tout efektif anplwaye yo tankou anvan. 

 

Sa a gen ladan pwosesis pou admèt ak egzeyate pasyan, sa ki anba dekrè sa pral diminye sou kantite 

dokiman epi libere tan pèsonèl la. Travayè ki bay swen nan kay yo tipikman dwe resevwa apwobasyon 

atan pou kontinye trete pasyan yo, e yo te aleje fòmalite sa yo tanporèman kidonk pasyan yo ka toujou 

resevwa vizit anplwaye ki pa anmezi pou rejwenn yo pandan sitiyasyon ijans sa. 

 

Anplis, travayè volontè swen sante yo ka ede nan nenpòt lopital jeneral nan rejyon an, menm si se pa la 

yo nòmalman pratike medsin.  

 

Anfen, rezidan medikal yo ak doktè kap bay swen nan lopital yo ka travay anplis de kantite lè nòmal e 

doktè nan lopital sa yo kapab sipèvize plis anplwaye ke dabitid. Tout pwovizyon sa yo nan dekrè egzekitif 

la pral ede soulaje mank travayè swen sante ke tanpèt la koze. 

